
Chùtkò nëkô czas 
 

 

Piãkny je młodëchny wiek 

Lop przigòdów, skrãtów mòc 

Do dzejaniô rãdi szëk 

Prosto rzec – kò chce sã żëc!  

 

Pierszi miłotë to sztót 

I wezdrzeniô w żëcô dôl 

Kòżdi tej pòdjimô trud 

Żebë miec swój w swiece môl. 

 

Ref. Në bò chùtkò czas ten nëkô 

Mijô młodosc, schôdô chwat. 

Nie je wiedzec, co jesz czekô, 

Wiele òstało jesz lat. 

 

Czas ten mòże piãkno biec, 

Wôrt tej ùdbë bëlné brac 

I sã ze se starac wstec 

Wiele mòżno wiedno dac.  

 

Temù niech tej sëjô z nas 

Wdzãcznosc dërch i równo dze 

Za przeżëti kòżdi czas 

Ten co béł i ten co mdze. 

 

Ref. Në bò chùtkò czas ten nëkô 

Mijô młodosc, schôdô chwat. 

Nie je wiedzec, co jesz czekô, 

Wiele òstało jesz lat. 

 

 


